
Annotatsiya: Ushbu maqolada universitetlarda kimyo o„qituvchilari tayyorlash 

muammosining nazariy aspektlari batafsil yoritilgan. Aniqlangan xususiyatlar 

nomutaxassislik yo„nalish talabalarining qo„shimcha “O„qituvchi” malakasi bo„yicha 

pedagogik tayyorgarligining modelini ishlab chiqish uchun asos bo„lgan. 

Bugungi kunda oliy taʼlim muassasalari va jamiyatning ijtimoiy talablarini 

birlashtiruvchi kuchli integratsion omili sifatida qo‗shimcha kasbiy maʼlumotga ega 

bo‗lishning ahamiyati sezilarli darajada o‗sib bormoqda. Shu bois, universitetlarda 

pedagog kadrlar tayyorlashga bo‗lgan  ehtiyoj oliy taʼlim muassasalari o‗rtasida 

kuchli raqobat muhitini yuzaga keltirish bilan birga ularning kasbiy tayyorgarligiga 

o‗ziga xos yondashuvni taqozo etadi.        

Universitetlar tajribasida bo‗lajak o‗qituvchilarni tayyorlash zarur faoliyat turi 

hisoblanadi. Bo‗lajak o‗qituvchilarni tayyorlash zarurati, birinchidan, o‗zining shaxsiy 

maʼlumoti mazmunini shakllantirishdagi shaxs huquqlarining oshishi, ikkinchidan, 

ish beruvchilarning mutaxassislarni tayyorlash sifatiga qo‗yiladigan talablarning 

kengayganligi bilan izohlanadi. Universitetlarda bo‗lajak o‗qituvchilarni tayyorlash 

oliy taʼlim muassasasi tomonidan isteʼmolchiga mavjud oliy kasbiy taʼlim asosida 

hamda muvofiq darajadagi oliy kasbiy maʼlumotning taʼlim  dasturini o‗zlashtirish 

davrida ham ko‗rsatilishi mumkin. Bo‗lajak o‗qituvchilarni tayyorlashga bo‗lgan 

zaruratning asosiy mutaxassislik mazmunidan yanada samaraliroq foydalanish 

imkoniyatlarini kengaytirishga qaratilganligi ortiqcha izoh talab etmaydi [4]. 

Shunday qilib, muvofiq darajadagi oliy kasbiy maʼlumotning taʼlim dasturini 

o‗zlashtirish davrida bo‗lajak o‗qituvchilarni tayyorlash haqiqatdan ham 

tayyorgarlikning asosiy mutaxassislik mazmunini diversifikasiya qilishni nazarda 

tutadi. Akademik faoliyatning bunday turdagi diversifikasiya qilish ehtimoli taʼlim 

yo‗nalishlarining quyidagi turlariga olib keladi: 

• kimyo yo‗nalishi DTS malaka talablari taʼlim dasturlarining taxminiy o‗quv 

rejasi bo‗yicha o‗qituvchi kasbiy faoliyatiga chuqurlashtirilgan yo‗nalishda o‗qitish; 

• DTS taʼlim dasturlarining taxminiy o‗quv rejasi bo‗yicha qo‗shimcha malakaga 

o‗qitish. 

Pedagogik lug‗atda aytilishicha, qo‗shimcha taʼlim xizmatlari – bu korporativ 

(tarmoqli, sohaviy) talablarni aks ettiruvchi maxsus va tayanch kompetensiyalar 

yig‗indisi, ―kompetensiya‖ tushunchasiga esa ensiklopedik lug‗atda quyidagicha 

taʼrif berilgan: ―1) aniq organ yoki mansabdor shaxsga nisbatan qonun, nizom yoki 

boshqa dalolatnomada taqdim etilgan vakolatlar majmui. 2) muayyan sohadagi 

bilim va tajriba‖. S.I.Ojegovning izohli lug‗atida ―kompetensiya‖ tushunchasi ―1) 

kimningdir muayyan masalalardan (bilimlardan) yaxshigina xabardor ekanligi, 2) 

kimningdir vakolat, huquqlari majmuasi‖ sifatida talqin qilingan. Bundan kelib 

chiqqan holda malakaning tayanch darajasiga nisbatan qo‗shimcha malaka tamoyili 

o‗quvchilar uchun kompetensiyalarni tanlash va kengaytirish hamda kasbiy 

jamoatchilikka kasbiy faoliyat sifatini oshirish imkonini beradi. Qo‗shimcha 

malakalar kasbiy taʼlim tizimi asosida amalga oshiriladi  [5]. 

Muallifning fikricha, mazkur tizimdagi maqsadli yo‗nalishlar quyidagilardan 

iborat: ijtimoiy buyurtmachilarning o‗qitish natijasi sifatiga nisbatan ehtiyojlarini 

qondirish, malaka talablarining kasbiy kompetensiyalar standartlari sifatida 

qo‗shimcha malakaviy standartlar bilan to‗ldirish uchun yangi qadriyatli asoslarni 

shakllantirish, shuningdek kasbiy taʼlimning amaliy jihatiga urg‗u berish. Taqdim 

etilgan maqsadlarga muvofiq ravishda universitetlarda bo‗lajak kimyo o‗qituvchilarini 

tayyorlashda kasbiy kompetensiyalarni quyidagi darajalari mavjud:  

birinchi daraja: talabalarning kimyo faniga oid bilim, ko‗nikma va malakalarini 

kasbiy faoliyatda qo‗llay olish bilan bog‗liq taʼlimiy kompetensiyalari;  

ikkinchi daraja: mutaxassislikka doir DTS malaka talablariga kiritilgan barcha 

fanlar bo‗yicha predmetusti xarakterga ega bo‗lgan kompetensiyalar; 

uchinchi daraja: mutaxassislik salohiyatini kengaytiruvchi kompetensiyalar 

yig‗indisi sifatidagi kasbiy kompetensiyalar. 

Muallifning talqinida kompetensiyalar faoliyat turiga kiradi, kompetentlik faoliyat 

subʼektini tavsiflaydi. Kompetentlik bilimlar, ko‗nikmalar, qobiliyatlar va shaxsiy 

fazilatlarga aslo zid emas.   

Qo‗shimcha taʼlim dasturlari tarkibidagi fanlar yagona malakaviy makonni 

shakllantirish hamda malakaviy va taʼlimiy talablar izchilligi asosida mutaxassislarni 

tayyorlash, o‗quv-metodik hujjatlarning kompetentlilik tarkibi va o‗quv jarayonini 

tashkil etishning kombinatsion shakllarini ishlab chiqishda ishtirok etadi; o‗quv 

jarayonini boshqarish tuzilmasini markazlashtirishning oldini olish va boshqaruv 

vazifalari va mexanizmlarini markazlashtirmaslik jarayoni amalga oshiriladi.  

S.I.Ojegovning izohli lug‗atida ―Soha‖ (mutaxassislik) tushunchasiga ―muayyan 

kasbni tavsiflovchi o‗ziga xos xususiyatlar yig‗indisi, shuningdek ishlab chiqarish 

yoki o‗quv jihati tavsifi‖ sifatida taʼrif berilgan.    

Mutaxassislik fanlarini o‗rganishning mazmuni, hajmi, metodlari va vositalari 

mutaxassisni tayyorlash maqsadlari va vazifalari, uning nazariy va amaliy 

malakasidan kelib chiqqan holda belgilanadi. Mutaxassislikdan kelib chiqib barcha 

o‗quv predmetlari o‗zaro aloqador munosabatda bo‗lgan hamda qator sabab va 

sharoitlarga muvofiq ravishda o‗zgarishi mumkin bo‗lgan mutaxassislik va 

nomutaxassislik fanlariga bo‗linadi. O‗z navbatida nomutaxassislik fanlari 

shuningdek mutaxassislik fanlariga nisbatan mutaxassisni tayyorlashning muayyan 

talablaridan kelib chiqqan holda ikki turga: ―tanlov‖ va ―majburiy‖ fanlarga bo‗linadi. 

Mazkur muammoga oid qator tadqiqot va ilmiy ishlar tahlili quyidagi xulosani 

qilish imkonini berdi, yaʼni fan tayyorgarligi talabalar tomonidan mutaxassislik 

fanlarini o‗rganish jarayonida fanning predmetli mazmunini o‗zlashtirish jarayoni 

hamda mutaxassisning rivojlanganlik darajasi, undagi maxsus bilim, ko‗nikma va 

malakaning shakllanganligi darajasini xarakterlovchi o‗qitish natijasini nazarda 

tutadi.   

Fan tayyorgarligi jarayonida agarda kasbiy tayyorgarlik bilan uzviy aloqa 

o‗rnatilsa u integrativ xususiyatlarga ega bo‗ladi; butun boshli kasbiy tayyorgarlik 

tizimi maqsad va vazifalarining yaxlitligiga erishiladi, yaʼni mutaxassis shaxsi 

shakllanadi. Shu tariqa bo‗lajak kimyo o‗qituvchisining kasbiy-metdik tayyorlash 

jarayoni shakllanadi. Mazkur jarayonda, bizning fikrimizcha, tizimni hosil qiluvchi 

vosita sifatida faoliyatni amalga oshirishga doir kasbiy tayyorgarlik hisoblanadi.  

Shunday qilib, ilmiy-pedagogik adabiyotlar tahlili jarayonida pedagogik 

tayyorgarlikning salmoqli xususiyatlariga aniqlik kiritildi: pedagogik faoliyat, 

pedagogik kompetentlik, pedagogik tafakkur; nomutaxassislik yo‗nalish 

talabalarining qo‗shimcha ―O‗qituvchi‖ malakasi bo‗yicha pedagogik tayyorgarligi 

xususiyatlari aniqlandi: 

- qo‗shimcha ―O‗qituvchi‖ taʼlim dasturi o‗quv rejasidagi o‗quv vaqti tanqisligi 

sharoitlarida talabalarning pedagogik tayyorgarligi jarayonini tashkil etish 

intensivligi; 

- ―pedagogik tayyorgarlik – tayanch kasbiy taʼlim‖ yo‗nalishiga bo‗yicha 

mazmundor va texnologik darajalarda fanlar va predmetlararo aloqalarni amalga 

oshirish; 

- individual bilim olish sifatida talabalar mustaqil ishi ahamiyatini oshirish; 

- qo‗shimcha malaka bo‗yicha o‗qitish jarayonida talabalarning pedagogik 

tayyorgarligining amaliyotga yo‗naltirilganligini mustaqil pedagogik faoliyatning 

negizi bo‗lgan pedagogik ko‗nikmalar kompleksini shakllantirish va rivojlantirish 

uchun zarur bo‗lgan differensiyallashtirilgan va turli darajadagi vazifalar tizimini 

yaratish orqali ―masalaviy‖ yondashuv g‗oyasi asosida amalga oshirish; 

- talabalarning pedagogik tayyorgarligini shaxsga yo‗naltirilgan yondashuv 

asosida hamda ularning o‗quv faoliyatini individuallashtirish orqali amalga oshirish. 

 Aniqlangan xususiyatlar nomutaxassislik yo‗nalish talabalarining qo‗shimcha 

―O‗qituvchi‖ malakasi bo‗yicha pedagogik tayyorgarligining modelini ishlab chiqish 

asosini tashkil etdi. 

